
Numri i lëndës: 2023:228363 

Datë: 26.01.2024 

Numri i dokumentit:     05245499 
                                               

   PPP.nr.15/23 

 

GJYKATA THEMELORE NË GJAKOVË DEGA NË MALISHEVË, gjyqtari Betim 

Behluli, si dhe me Zyrtarin e Lartë për Bashkëpunim Profesional Visar Morina, në çështjen 

juridike të përmbarimit të kreditorit F. Th.nga fshati M., Komuna e Malishevës të cilin me 

autorizim e përfaqëson av.Bekim Kryeziu nga Malisheva, kundër debitorëve  M. (F.) Th., S.(A.) 

Th. dhe S. (N.) T. të gjithë nga fshati M., Komuna e Malishevës i lejuar me Urdhërin për 

përmbarim të Përmbaruesit Privat, Gjokë Radi me seli në Gjakovë, (tutje Përmbaruesi) me 

numër P.nr.664/23, të datës 06.10.2023, duke vendosur lidhur me prapësimin e ushtruar nga 

debitoret e përmbarimit kundër këtij Urdhëri për përmbarim, jashtë seancës gjyqësore, me datë 

26.01.2024, mori këtë:                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                              

 

A K T V E N D I M 

 

I. REFUZOHEN në tërësi si i pabazuar prapësimi i debitorëve  M. (F.) Th., S. (A.) Th. 

dhe S. (N.) Th. të gjithë nga fshati M., Komuna e Malishevës i datës 17.10.2023, i 

paraqitur kundër urdhrit P.nr.664/23, të datës 06.10.2023, të Përmbaruesit Privat, Gjokë 

Radi me seli në Gjakovë me të cilin është lejuar përmbarimi në këtë çështje juridike të 

përmbarimit.   

 

II. MBETET në fuqi urdhëri i përmbaruesit privat Gjokë Radi me seli në Gjakovë, me 

numër  P.nr.664/23, të datës 06.10.2023 për lejimin e përmbarimit në këtë çështje 

përmbarimore si dhe shpenzimet e procedurës së propozimit për ekzekutim  në shumën 

pej 328.04 euro dhe për përgjigje në prapësim shumën prej 156.00 euro. 

           

A r s y e t i m 
 

     Kreditori F. Th. nga fshati M., Komuna e Malishevës përmesë të autorizuarit të tij, 

av.Bekim Kryeziu me dt.06.10.2023 në zyrën e përmbaruesit privat të cekur si më lart, si organ 

përmbarues ka paraqitur propozimin për përmbarim në bazë të titullit përmbarimore Aktvendimit 

të Gjykatës Themelore Gjakovë dega në Malishevë C.nr.828/2021 i dt.23.01.2023 i 

ekzekutueshëm me datë 04.08.2023. 

           Përmbaruesi në këtë rast me Urdhër për përmbarim P.nr.664/23, të datës 06.10.2023 e 

lejon përmbarimin e propozuar nga ana e kreditorit mirëpo debitorët e lartcekur në afat ligjor 

me dt.13.10.2023 me shkrim parashtrojnë prapësim tek përmbaruesi ndaj Urdhërit të 

lartpërmendur i protokoluar tek përmbaruesi me datë 17.10.2023, debitorët ndër tjera kanë 

theksuar se debitorët e kundërshtojnë propozimin e propozuesit për përmbarim të 

aktvendimeve të sipërshenuara, me arsyetimin së kërkesa e kreditorit për përmbarom sipas 

aktvendimeve të sipërshenuara të gjykatës nuk janë tani objekt i përmbarimit, dëbitorët me 

rastin e marrjes së aktvendimit të plotfuqishëm të gjykatës aktvendimeve C. nr. 828/21 dhe Ac. 

nr.1747/2023 ,të cilat kishin të bënin me heqjen e mrezhës së hekurit , të njejtën në mënyrë 

vullnetare e kanë hjekur, për këtë ka qenë I njoftuar edhe debitori si dhe permbaruesi privat 

Gjokë Radi, meqenëse edhe rnë parë është parashtruar propozim për permbarim nga,  debitori, 

por meqenëse dëbitorët e kanë hequr mrezhen e hekurt në mënyrë vullnetare, debitori e ka 

tërhequr propozimin për permbarim, tani në bazë të këti propozimi për përmbarim të kreditorit 

nuk kerni të bëjmë me përmbarimin e aktvendimeve të sipërshenuara, por është një rast krejt 

tjetër që nuk ka të bëjë me këto aktvendime të gjykatës, kreditori kërkon nga debitorët që të 

lejohet përmbarimi I dhunshëm ashtu që të urdhërohen debitorët që në afat prej 7 ditësh nga 

plotfuqishmeria e urdhërit permbarimor ta heqin dheun-rërën e cila është vendosur. Më tutje në 

prapësim theksohet se debitorët nuk kanë të bëjnë me vendosjen e dheut-rërës, të njejtën nuk e 

kanë hudhur dëbitorët si dhe dheu përkatësisht rëra nuk ka qenë pjesë e aktvendimeve të 

sipërshenuara, dheu është hudhur pas plotfuqishmerisë së aktvendimeve jo nga debitorët , por 

nga personi B.F. Th. nga M. , Komuna e Malishevë, i cili nuk ka qenë palë sipas aktvendimece 

C. nr.828/21 dhe Ac. nr.1747/2023., ndërsa rërën e kë hedhur në pronën e ti e jo në pronën 

tonë. Prandaj nga këto të dhëna, debitorët i propozojnë Gjykatës Themelore në Gjakovë- Dega 

në Malishevë që ta pranoj prapësimin e debitorëve si të bazuar. 

           I autorizuari i kreditorit  ka parashtruar përgjigje në prapësim  në të cilin ka deklaruar se 

prapësimin e debitorit e kundërshtojmë në tërësi si të pa bazuar duke i propozuar Gjykatës së 

Themelore në Gjakovë ,Dega në Malishevë, që prapësimin ta refuzoi si té pa bazuar dhe ta 

vërtetoi Urdhrin P.nr.664/2023 dt,06.10.2023 të përmbaruesit privat Gjokë Radi, nuk qëndrojnë 

aspak pretendimet e debitorëve se ata nuk e kanë vendosur dheun, sipas kreditorit ditën kritike 

kanë qenë të gjithë aty kur është vendos dheu, është e vërtetë se dheu është vendosur tani më 

vetëm në ngastrën 450-4 në sipërfaqe prej 0.04.41 ha ne emrin e B.F. Th., ( Si ngastër shërbyese 

), përderisa kerni të bëjmë me ngastër shërbyese tek pengim posedimi nuk është me rëndësi 

pronësia. Në anën tjetër nga aktvendimi C.nr.828/2021 datës 23.01.2023 të errur nga Gjykata 

Themelore Gjakovë, Dega në Malishevë, i plotfuqishëm me datën 0.07.2023, i ekzekutueshëm 

dt.04.08.2023, shumë qartë në dispozitivin e tij shumë qartë thuhet citoj aktvendimin "kalimin e 

përhershëm me këmbë, traktor (Ihe mjetë të tjera nëpër këtë rrugë kalim e në të ardhmen të 

përmbahen nga pengimi i tillë apo i ngjashëm".Pra tani kemi të bëjmë vetëm me formë tjetër të 

pengim posedimit, propozoj që giykata të refuzoi prapësimin e debitorit ta refuzoi, të vërtetohet 

Urdhri P.nr.664/2023 dt,06.10.2023 të përmbaruesit privat Gjokë Radi. 

            Shpenzimet i kërkojmë për paraqitjen e prapësimit dhe atë shumën prej 156.00 euro sipas 

tarifès, së OAK-së . 

            Gjykata pas shikimit të shkresave të lëndës, vlerësimit të prapësimit të debitorëve,  gjeti 

se, prapësimi i debitorëve është i pabazuar dhe si i tillë është refuzuar.  

            Gjykata e shqyrtoi lëndën në tërsi dhe gjeti se propozimi i kreditores për përmbarim në 

bazë të nenit 22 parg.1 pika 1 të LPP paraqet titull përmbarimor në bazë të dokumentit 

përmbarues  konkretisht vendimin – Aktvendimit të Gjykatës Themelore Gjakovë dega në 

Malishevë C.nr.828/2021 i dt.23.01.2023 i ekzekutueshëm me datë 04.08.2023, andaj si i tillë 

nga përbaruesi privat me Urdhër është lejuar përmbarimi ndaj të cilit debitori në afat ligjor ka 

parashtruar prapësim.  

 

           Njëkohësisht bazuar në shkresat e lëndë gjykata vlersoi se është në kompetencë të saj të 

vendos për prapësimin duke u mbështetur në dispoziten e nenit 5 parg.5 të LPP-së, gjithashtu pas 

këtij vlerësimi bazuar në nenin 73 parg.1 të LPP-së erdhi në përfundim se për prapësim mund të 

vendos jashtë shqyrtimit gjyqësor.     

              

         Në shqyrtimin e mëtejm të këtij prapsimi dhe paraprakisht duke e bërë shikimin në shkresat 

e lëndës së përmbarimit, P.nr.664/23, të datës 06.10.2023 të Përmbaruesit privat, Gjokë Radi nga 

Gjakova, gjykata si organ kompetent për vendosje për prapësimet e ushtruar kundër urdhërit për 

përmbarim të përmbaruesit privat, si në rastin konkret, gjeti se debitori i lartëcekur nuk e ka 

përmbushur detyrimin- nuk e ka zbatuar vendimin-aktvendimin , në emër të detyrimit të tyre për 

heqjën e  mrezhës  së hekurit  e cila është vendosur në ngastrat e cekura sikurse në aktvendimin  

i cili është titull përmbarimor , sipas bazës juridike pengim i posedimit të së drejtës së servitutit 

dhe se i njëjti nuk ka deponuar prova tjera bindëse deri më tani  për gjykatën per t’i mbështetur 

pretendimet e tyre të paraqitura në prapsimet e tyre të cekura si më lartë.  

           Pas nxjerrjës së këtij përfundimi gjykata vendosi që të refuzon në tërësi si të pabazuar 

prapësimin e debitorëve të paraqitur kundër urdhrit P.nr.664/23, të datës 06.10.2023, dhe gjykata 

e la në fuqi urdhërin e përmbaruesit të lejuar për përmbarimin e propozimit të krediotrit.  

 

         Sipas  dispozitave ligjore të Ligjit Nr.04/L-139  (i publikuar në Gazetën zyrtare të 

Republikës së Kosovës Nr.3 të dt.31.01.2013, më tej LPP) në nenin 21 përcaktohen bazat 

juridike për caktimin e përmbarimit, ”Organi përmbarues e cakton, përkatësisht e zbaton 

përmbarimin vetëm në bazë të dokumentit përmbarues (titulus executionis) dhe dokumentit të 

besueshëm, po qe se me këtë ligj nuk është parashikuar diçka tjetër”, ndërsa me nenin 22 par.1 

nënpar.1.1 përcaktohet se ”1. Dokumente përmbaruese janë: 1.1. 1.1. “vendimi përmbarues i 

Gjykatës dhe ujdia (pajtimi) gjyqësore përmbaruese;” Gjykata me verifikimin e Vendimit  - 

Aktvendimit të Gjykatës Themelore Gjakovë dega në Malishevë C.nr.828/2021 i dt.23.01.2023 i 

ekzekutueshëm me datë 04.08.2023 në të cilin mbështetet propozimi për përmbarim, vërtetoi 

faktin se ky vendim e ka cilësitë e dokumentit përmbarues, është “titulus executionis”, 

përkatësisht ka titull ekzekutiv, me arsyetimin se këtë vendim e ka nxjerrë  organi shtetëror, 

vendimi ka të përcaktuar kreditorin, debitorin, objektin e  detyrimit, kohën e përmbushjes dhe 

është i ekzekutueshëm, andaj i përmbush  kushtet sipas nenit 23 par.i të LPP-së ku përcaktohet se 

” Sipas këtij ligji, vendim gjyqësor konsiderohet aktgjykimi, aktvendimi, si dhe vendimi tjetër i 

dhënë në procedurën gjyqësore ose të arbitrazhit, kurse ujdi gjyqësore konsiderohet ujdia e 

arritur përpara Gjykatës dhe arbitrazhit si dhe marrëveshja e arritur në procedurën e 

ndërmjetësimit.”, ndërsa në nenin 24 parg.1 përcaktohet përmbarueshmeria e vendimit në të cilin 

theksohet se  “Vendimi gjyqësor me të cilin është urdhëruar përmbushja e kredisë për ndonjë 

dhënie apo bërje, është i përmbarueshem po që se ka marrë formë të prerë, si dhe po qe se ka 

skaduar afati për përmbushje vullnetare”..  

 

Njëkohesisht gjykata vendosi si në pikën (I dhe II) të dispozitivit të këtij aktvendimi pasi 

që debitorët nuk ofruan asnjë provë deri më tani që do të dëshmonte kryerjen e obligimeve që 

kanë ndaj kreditorit, përveq pretendimit të tij të thirrura si në kundërshtimin e tij të paraqitura 

ndaj urdhërit të përmbarusit në rastin konkret e që u përshkruan si në arsyetimin e këtij 

aktvendmi të theksuar si më lart. 

 

Lidhur me shpenzimet e kërkuara gjykata vendoi si në piken II të dispozitivit 

Aktvendimit bazuar në nenin 13.4 të LPP-së dhe Tarifës së Avokatëve të Kosovës. 

 

      Nga ajo që u tha më lartë, u vendos si në dispozitiv të këtij aktvendimi e në kuptim të 

nenit 5.5,  21, 22, 24,27, 38.1, 69, 71 dhe nenit 73 të LPP-së. 

   

GJYKATA THEMELORE NË GJAKOVË DEGA NË MALISHEVË  

PPP.nr.15/23, me dt.26.01.2024 

 

                                                                                                                                                      

Gjyqtari 

                                                                                                                                                   

Betim Behluli  

 

  

KËSHILLË JURIDIKE: Kundër këtij aktvendimi pala e pakënaqur ka të drejtë ankese brenda 

afatit prej 7 ditësh, pas ditës së pranimit të këtij aktvendimi, Gjykatës së Apelit në Prishtinë, 

nëpërmes kësaj gjykate.                                                                                                          

 


